
Ont voté oui : Mmes Diane Adehm, Nancy Arendt épouse
Kemp, MM. Emile Eicher, Félix Eischen, Paul Galles, Léon
Gloden, Jean-Marie Halsdorf, Mme Martine Hansen,
MM. Max Hengel, Aly Kaes, Marc Lies, Georges Mischo,
Mme Octavie Modert (par M. Laurent Mosar), M. Laurent
Mosar, Mme Viviane Reding, MM. Gilles Roth, Jean-Paul
Schaaf, Marc Spautz et Michel Wolter ;

MM. Guy Arendt, André Bauler, Gilles Baum, Mme Simone
Beissel, MM. Frank Colabianchi, Fernand Etgen, Gusty
Graas, Max Hahn, Mme Carole Hartmann, MM. Pim
Knaff, Claude Lamberty et Mme Lydie Polfer (par M. Gusty
Graas ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves Cruchten,
Mars Di Bartolomeo, Mme Cécile Hemmen, M. Dan
Kersch, Mme Lydia Mutsch et M. Carlo Weber ;

Mme Semiray Ahmedova (par Mme Josée Lorsché),
M. Frangois Benoy, Mmes Djuna Bernard, Chantal Gary,
M. Marc Hansen, Mme Josée Lorsché, M. Charles Margue
et Mme Jessie Thill ;

MM. Sven Clement et Marc Goergen.

Se sont abstenus : MM. Jeff Engelen, Fernand Kartheiser,
Fred Keup et Roy Reding ;

Mmes Myriam Cecchetti et Nathalie Oberweis.

Gétt d’Chamber d'Dispens vum zweete Vote constitu-
tionnel?

(Assentiment)
Et ass also esou decidéiert.

4.7774 - Projet de loi portant modifi-
cationde:

1° la loi modifiée du 17 décembre 2010 concer-
nant les organismes de placement collectif ;

2° la loi modifiée du 17 avril 2018 relative aux
documents d'informations clés relatifs aux pro-
duits d'investissement packagés de détail et
fondés sur I'assurance ;

3° laloi du 16 juillet 2019 portant mise en ceuvre
des réglements EuVECA, EuSEF, MMF, ELTIF et
Titrisation STS ;

en vue de la transposition de la directive
(UE) 2021/2261 du Parlement européen et du
Conseil du 15 décembre 2021 modifiant la direc-
tive 2009/65/CE en ce qui concerne l'utilisation
de documents d'informations clés par les socié-
tés de gestion d’'organismes de placement col-
lectif en valeurs mobiliéres (OPCVM), et de la
mise en ceuvre :

1° du réglement (UE) 2019/1238 du Parlement
européen et du Conseil du 20 juin 2019 relatif a
un produit paneuropéen d'épargne-retraite
individuelle (PEPP) ;

2° du réglement (UE) 2019/2088 du Parlement
européen et du Conseil du 27 novembre 2019
sur la publication d'informations en matiére de
durabilité dans le secteur des services
financiers ;

3°du réglement (UE) 2020/852 du Parlement
européen et du Conseil du 18 juin 2020 sur I'éta-
blissement d'un cadre visant a favoriser les
investissements durables et modifiant le régle-
ment (UE) 2019/2088 ;

4° du réglement (UE) 2021/557 du Parlement
européen et du Conseil du 31 mars 2021 modi-
fiant le réglement (UE)2017/2402 créant un
cadre général pour la titrisation ainsi qu'un
cadre spécifique pour les titrisations simples,
transparentes et standardisées, afin de favori-
ser la reprise apres la crise liée a la Covid-19 ;

5° du réglement (UE) 2021/2259 du Parlement
européen et du Conseil du 15 décembre 2021
modifiant le réglement (UE) n° 1286/2014 en
vue de proroger le régime transitoire appliqué
aux sociétés de gestion, aux sociétés d'investis-
sement et aux personnes qui fournissent des
conseils au sujet des parts d'organismes de pla-
cement collectif en valeurs mobiliéres (OPCVM)
et d'OPCVM non coordonnés ou qui vendent ces
parts

Deen ndchste Punkt um Ordre du jour vun de Métten
ass de Projet de loi 7774, eng Rei Direktiven am
Berdich vun den Investmentfongen. D'Riedezdit ass
nom Basismodell festgeluecht.

An d'Wuert huet elo de Rapporteur vum Projet de loi,
den honorabelen Hér André Bauler.

(Brouhaha)
Har Bauler, Dir hutt d'Wuert.
Rapport de la Commission des Finances et du Budget

M. André Bauler (DP), rapporteur | Voila. Har
President, 1éif alleguer, de Gesetzesprojet 7774, dee
mer haut hei virstellen, deen huet zwee grouss
Voleten. Et geet éischtens ém en Zousazpensiouns-
produkt. Zu Létzebuerg gétt et en neit europdescht
Zousazpensiounprodukt, dat ageféiert gétt. Zweetens
geet et ém eng Rei Annerungen, déi virgeholl ginn,
wat d'Informatiounen ugeet, déi e Client zu verschid-
dene Produite kréie muss.

Als Alleréischt wéll ech mech also mam neien
europdeschen Zousazpensiounsproduit ofginn. Mat
deem wéll ech ufdnken. Et geet hei ém eng zousétzlech
Form vu Pensiounsproduiten, de sougenannte paneu-
ropdesche perséinleche Pensiounsproduit, oder kuerz
genannt: de PEPP.

Fir d'Alleréischt wéll ech dés Neierung an hire respek-
tive Kontext stellen. Mat der Industrialisatioun gouf de
Modell vun der Prévoyance vieillesse Schrétt fir Schrétt
institutionaliséiert. Hautdesdaags huet een de Choix
téschent enger ganzer Panoplie u Produiten, och a
grad wat d'Pensiounen ugeet. Et €nnerscheet een
téscht drdi Zorte vu Pensiounen, Dir wésst dat: Et ass
éischtens  déi  obligatoresch, also  gesetzlech
Versécherung, zweetens dann déi zousatzlech
betriiblech Pensiounsregimmer iwwert de Wee vum
Employeur an dann dréttens déi privat Pensiounspro-
duiten, op eegen Initiativ also.

Et geet an désem Gesetzesprojet ém déi lescht Form,
also déi privat Pensiounsproduiten. Dat ass also de
Fall, wann ee frdiwélleg entscheet, fir iwwer esou e
Produit Suen op d'Sdit ze setzen, Suen ze spueren, fir
se dann erém kénnen ausbezuelt ze kréien, wann een
ophélt mat schaffen.

D'Virdeeler vun engem private Pensiounsproduit
sinn, datt een zum Beispill de Choix huet, wat de
Risiko vun de Placementer ugeet, wat de Montant
vun de Cotisatioune soll sinn, etc.

Dir wésst och alleguer, datt d’Prévoyance-vieillesse zu
Létzebuerg steierlech begénschtegt gétt. De Staat
encouragéiert d'Bierger also, aktiv an hir Zukunft ze
investéieren, fir sech zousatzlech ofzesécheren, wat et
de Leit natierlech erlaabt, hire gewinnte Liewensstil
och am Alter an engem gewéssene Sénn oder an
engem gewéssene Mooss weiderzeféieren.

Mam neie PEPP-Produit bleiwe mir an der Kontinuitéit,
well de PEPP der selwechter Besteierungslogik énner-
ldit wéi eis national Zousazpensiounsprodukter.
D'PEPP-Reglement gesdit effektiv keng steierlech
Reegelunge vir. D'Europdesch Kommissioun huet awer
d'Memberstaaten invitéiert, fir d'Instrument vum PEPP

d'selwecht wéi bestoend Pensiounsproduiten ze
behandelen. Mir sinn déser Demande natierlech
nokomm.

Elo wéll ech awer nach méi an den Detail goen, fir de
PEPP ze presentéieren.

Déi nei paneuropdesch Pensiounsproduite gi vu
Kreditinstituter, Versécherunge souwéi bestémmten
Investmententreprisen a Gestionnairé vu Fonge verkaf.
D'PEPP-Reglement gesdit énner anerem gewéssen
Elementer oder Prezisiounen am Interessi vum Client
vir.

Dat wieren dann emol déi néideg Informatiounen,
déi noutwendeg Informatiounen, déi de Client kréie
muss, déi obligatoresch Berodung, déi e Client kritt,
d'Optiounen, déi de Client huet fir ze investéieren. All
Fournisseur ka verschidden Optiounen ubidden.
Dovunner muss et eng Basisoptioun ginn, déi de
Client schiitzt a wou d'Kdschten net iwwer 1 % vum
jdrlech gesammelte Kapital dierfe klammen.

Da gesdit d'Reglement Konditioune vir, fir d'Invest-
mentsoptiounen ze wiesselen. Dat kann de Client
fréistens no fénnef Joer maachen.

Weider halt d’Reglement d'Bedéngungen zu der
Portabilitéit fest. Also: Wat geschitt, wann de Client
an en anert Land plénnert?

Zu gudder Lescht gesdit et och vir, wéi d’Suen zum
Schluss un de Client ausbezuelt ginn, zum Beispill als
Rent oder an enger Kéier.

Léif alleguer, désen neie paneuropdesche Pensiouns-
produit ass eng zousatzlech Etapp, déi d'Unioun vun de
Kapitalmdert an den europdesche Bannemaart, de
sougenannte Marché unique also, aushaut. Sou
kénnen eis Versécherungsgesellschaften nach méi ein-
fach un ausldnnesch Cliente verkafen. D'Leit profitéie-
ren dovunner, datt hire Pensiounsregimm portabel ass
an en also ka weidergeféiert ginn, och wann een an en
anert Land plénnert.

De paneuropdesche Pensiounsproduit ass en Instru-
ment, fir de Leit méi Choix ze ginn. E stderkt dann och
de Konsumenteschutz duerch uniform a streng
Reegelen.

Esou vill zum PEPP.

Elo zum zweete Volet vun désem Gesetzesprojet. Hei
geet et jo ém d'Informatiounen, déi e Client am Kader
vum Verkaf vu verschiddene Finanzproduite kréie
muss. Dofir musse mer eng Rei europdesch
Reglementer émsetzen.

Eischtens: Dat sougenanntent ,Disclosure-Reglement”,
Reglement 2019/2088. Dat schaaft d'Basis fir harmoni-
séiert Reegelen, wat d'Transparenz am ganze Finanz-
secteur ugeet. Dés Reegele schreiwe vir, datt
d’Finanzacteuren Informatiounen iwwer hir respektiv
Produkter veréffentleche mussen. Gldichzditeg musse
si och uginn, ob a wéi an d'Nohaltegkeet investéiert
gétt.

Zweetens: D'Taxonomie-Reglement, d'Reglement
2020/852, dat fixéiert Emweltkrittaren. Bis elo ginn
hei just déi grouss Linne festgehalen. An désem Text
geet et net ém d’Atomkraaft. Dir wésst, datt Létzebuerg
sech dofir asetzt, datt den Nucleaire net an d'Taxono-
mie opgeholl gétt. D’Emweltkrittaren, awer och déi
sozial Krittdren an, net ze vergiessen, d'Gouvernance-
Krittare ginn also nach weiderhin ausgeschafft.

Et sief och gesot, datt d’'Commission de surveillance
du secteur financier, d'CSSF,  respektiv de
Commissariat aux Assurances designéiert ginn, fir
d’Anhale vun de Reglementer respektéieren ze dinn,
also vum PEPP, vum Disclosure a vum Taxonomie-
Reglement. Dofir kréie si déi néideg Kontroll an

d’Enquéte-Pouvoiren a kénnen dann och Sanktioune
souwéi aner Mesuren ausschwatzen.

Dréttens: Wat d'Reglement 2021/557 ugeet, dat
geholl gouf, fir d'Relance am Kader vun der Covid-
19-Pandemie ze énnerstétzen, do musse mir just eng
spezifesch  Dispositioun zu den administrative
Sanktiounen émsetzen.

Schlussendlech gétt mat désem Gesetzesprojet och
eng Direktiv zu den UCITS-Fongen émgesat. Hei geet
et konkreet ém d'Informatiounen, déi am Kader vum
Verkaf vun UCITS-Fonge virgeluecht musse ginn. Den
Dispositiv ass esou formuléiert, datt een Informa-
tiounsblat pro Produit duergeet, fir eeben en double
Emploi an déser Matiére ze vermeiden.

Elo nach ganz kuerz zu den Avisen.

De Staatsrot huet keng gréisser Remarken zum Inhalt
vum Gesetzesprojet gemaach. Et gouf also keng
formell Oppositioun. Mir hunn e klengen Amende-
ment gemaach, fir enger Remark vum Staatsrot
nozekommen.

D'Chambre de Commerce huet hirersdits keng
Observatioune gemaach a gétt hiren Accord zu
désem Gesetzesprojet.

Fir d'Detailer verweisen ech op déi respektiv Avise
souwéi op mai schréftleche Rapport.

Mir hunn also hei eng Panoplie un Annerungen, déi
virun allem de Konsument schiitzen, sief et am Kader
vun engem Pensiounsproduit oder am Kader vun
aneren Investissementer.

D'DP-Fraktioun gétt dann och op déser Plaz hiren
Accord zu désem wichtegen, wann och wéi émmer
liicht techneschen, Gesetzesprojet. Ech soen der
Madamm Finanzministesch Yuriko Backes an hire
flaissegen an émmer zouverldssege Beamten, souwéi
awer och mengem Attaché Merci fir déi gutt Zesum-
menaarbecht an désem Kontext, bei désem Projet, an
natierlech och de Kolleeginnen a Kolleegen aus der
Finanzkommissioun.

Voila. Dat war et, Har President. An da ginn ech mech
elo sétzen.

M. Fernand Etgen, Président | Merci villmools ...
(Hilarité)
... dem Hdr Rapporter André Bauler.

An den éischten ageschriwwene Riedner ass den
honorabelen Har Laurent Mosar. Har Mosar, Dir hutt
d'Wuert.

(Brouhaha)
Discussion générale

M. Laurent Mosar (CSV) | Merci, Har President. Ech
waarden dann, bis den Hdr Rapporter sétzt, ier ech
ufénken, well ech wéilt direkt mat engem Merci un de
Rapporteur ufdnken, deen dat a senger gewinntener
Form gemaach huet, émmer mat ganz vill Kompe-
tenz, an et awer an einfachen a klore Wierder duerge-
luecht huet. Duerfir him e grousse Merci. En ass de
Métten net fir d'éischt drun an ech mengen, mir hunn
nach deen een oder aneren Optrétt, op dee mer eis
da freeén.

Ech ginn och direkt hei, Madamm Finanzministesch,
den Accord vu menger Fraktioun.

Ech wéll och elo net weider an den Detail vum Projet
agoen, allerdéngs op ee Volet, deen désen awer och
aner Projete betréfft, déi mer schonn an de leschte
Woche behandelt hunn an déi mer och nach haut de
Métten an och warscheinlech an deenen ndchste
Wochen eng Kéier hei wéerte behandelen an déi fir
eis Fraktioun extreem wichteg sinn.

Do geet et ndmlech ém déi zousatzlech Kompetenzen,
déi eise Regulateur, d'CSSF, an désem Gesetz wéi par
ailleurs och an anere kritt. Dat ass natierlech eppes,
wat mir begréissen. A mir gesinn och, datt eis CSSF
exzellent opgestallt ass, fir all déi aktuell Kompe-
tenzen an awer och déi zousétzlech, déi se nach wdert
kréien, wierklech gutt kénnen ze erféllen, och am
Interessi vun der Finanzplaz.

Ech wollt awer profitéieren, Madamm Finanzmi-
nistesch - well et, mengen ech, déi éischte Kéier ass,
datt Der de Métten hei sidd -, fir och iwwert déi
Projeten ze schwdtzen, nach eng Kéier op e Punkt
zréckzekommen, deen ech schonn émmer Arem
Virganger, dem Har Gramegna, un d’Hderz geluecht
hunn, deen eigentlech och émmer domadder
d’accord war. Wéi gesot wéll ech dat de Métten nach
eng Kéier widderhuelen. Dat ass déi Problematik, déi
mer hunn um Niveau vun der CSSF, datt mer a sech
eng Institutioun hunn, déi selwer fir d'Autorisatiou-
nen zoustdnneg ass, och d'Instruktioune vun den
Autorisatioune mécht, déi natierlech och d'Surveil-
lance vum Secteur mécht, déi do och Enquété virhélt,
wa Verfeelunge virleien an, an do kénnt dann de
sprangende Punkt, déi dann och selwer d’Sanktioune
virhélt. Dat ass juristesch e relativ sensibele Sujet. Dat
ass och scho méi oft vum Staatsrot, dat ass och scho
vun aneren Institutiounen émmer erém kritiséiert
ginn. An do muss ee ganz gutt oppassen, well ech net
weess, wann et eng Kéier e Recours géif ginn, dee bei
de Ménscherechtsgeriichtshaff op Stroossbuerg géif
goen, ob mer dat do géife packen. Well hei stelle sech
wierklech ganz serié Froen, och wat d'Séparation des
pouvoirs betréfft.

Duerfir war mir schonn e puermol, och vum Har
Gramegna, versprach ginn, datt do géif e Projet op den
Instanzewee kommen, fir datt mer eng Kéier wierklech
an ddr Thematik do géife virukommen. Dat heescht elo
net, datt ee misst niewent d’CSSF nach eng nei Institu-
tioun setzen, mee ech mengen, et misst een einfach
kucken, am Kader vun der CSSF eventuell e separat
Departement ze maachen, dat da wierklech fir
d'Poursuite an d'Sanktioune vu Verfeelunge géint eis
divers Finanzgesetzer zoustdnneg war.

Et wadr also de Métten hei nach eng Kéier en Appell,
Madamm  Finanzministesch, datt mer wierklech
kucken, do virunzekommen. Ech mengen, et géif och
eiser Finanzplaz guttdoen, wa mer do eng strikt
Separatioun géife kréien.

Dann en zweeten, ganz kuerze Punkt, op deen ech och
nach eng Kéier wéilt agoen: Dat ass, datt mer hei jo
och elo erém der CSSF eng ganz Léscht vun zousétz-
leche Sanktioune wderte ginn. Dat ass och u sech an
der Rei. Ech deelen awer do d’Analys vum Staatsrot. An
ech hunn och gesinn, den Har Rapporteur huet sech
och extensiv mat deem wichtege Punkt do beschaftegt.
Et feelt am Moment an dar ganzer Sanktiounsléscht
vun der CSSF ganz einfach u Kohdrenz. Déi Kohdrenz
ass net méi ginn. Dat féiert och zu Problemer.

Et kénnt en plus elo derbdi, datt mer hei jo och erém
eng Publikatioun maache vun de Sanktiounen. A mir
hate viru Kuerzem op enger anerer Plaz och erém
doriwwer geschwat. Mir hu wuel Recourse géint
Amenden, déi vun der CSSF getraff ginn. D'Fro ass
awer, datt hei zum Beispill elo eng Publikatioun
virgesinn ass, ier et iwwerhaapt zu enger Amende
kénnt.

An do froe mir eis, ob e Recours géint esou eng
Publikatioun méiglech ass. Et ass net expressement am
Moment am Text virgesinn. Ech mengen awer, datt dat
och wichteg wier, datt, wann iergendwéi en Etablisse-
ment oder eng Institutioun géif condamnéiert ginn an
och esou eng Publikatioun kéim, datt déi sech

eventuell och do misst dergéint wieren. Ech hunn dat,
wéi gesot, net am Text fonnt. Mee doriwwer eraus
stelle sech och, wéi gesot, Problemer vu Kohérenz.

Ech war ganz frou, Madamm Ministesch, wann Der och
déi dote Punkten eng Kéier géift examinéieren. Ech
mengen, dat brauche mer elo de Métten net am Detail
ze maachen, mee dat si Suergen, déi, wéi gesot, net
némme vu mir, mee och vum Staatsrot a vu villen
aneren Institutioune gedeelt ginn.

Dat gesot, soen ech nach eng Kéier Merci a bréngen
hei den Accord vu menger Fraktioun.

Plusieurs voix | Trés bien!

M. Fernand Etgen, Président | Merci villmools, Har
Mosar. An ech ginn d'Wuert weider un den
honorabelen Har Yves Cruchten.

M. Yves Cruchten (LSAP) | Merci, Har President. Ech
géif och géren dem Rapporteur, dem President vun
eiser Kommissioun, e grousse Merci soe fir sdi gudde
Rapport. An ech ginn heimat och d'Zoustémmung vun
der LSAP.

Plusieurs voix | Trés bien!

M. Fernand Etgen, Président | Merci, Har Cruchten.
An da wier et um honorabelen Har Francois Benoy.

M. Francois Benoy (déi gréng) | Har President, Dir
Dammen an Haren, Madamm Ministesch, ech wéll
ufanken an dem Rapporteur villmools Merci soe fir sdi
méndlechen a schréftleche Rapport. An ech wéll virun
allem iwwer zwee Punkte schwatzen, déi an deem
heiten Text dra sinn: engersdits d'Publikatioun vun
Informatiounen zur Nohaltegkeet vu Finanzservicer an
anerersdits de Kader, dee mer setzen, fir ekonomesch
Aktivitéiten ze definéieren, déi dann als nohalteg
géllen.

Mir setzen hei, wéi gesot, de Kader, fir méi Transpa-
renz ze schafen a fir nohalteg Investitiounen
zeférderen. Ech soe ganz kloer: Mir setzen e Kader. Et
ass en Ufank, dee fir eis awer net wait genuch geet a
wou een an deenen ndchste Jore weider muss dru
schaffen.

Zu Létzebuerg hu mer am Ganze 6.000 Milliarden Euro,
déi a Fonge placéiert sinn. An domadder si mer déi
zweetgréisste Fongeplaz vun der Welt. Domadder hu
mer gldichzditeg och eng ganz grouss Verantwortung.

Mat dem Klimaaccord vu Pardis hu mer eis d'Zil ginn,
dass mer eis Finanzfléss och an Aklang mat dem
1,5 °C- respektiv dem 2 °C-Zil bréngen. Mir hunn dofir
national an europdesch eng ganz Rei Strategien,
Aktiounspldng, Labelen an esou weider. Mir sinn awer
nach meilewdit vun eisem Zil ewech.

An och rezent eréischt huet e Spezialbericht vun der
Europdescher Cour des comptes gesot, dass net
genuch gemaach gétt a puncto Transparenz vum
Finanzsecteur an dass et e Risiko gétt vu
Greenwashing.

Létzebuerg huet an de leschte Joren eng Rei
Fortschrétter gemaach. Mir si méttlerweil och op der
fénnefter Plaz am Global Green Finance Index. Et
muss een awer gldichzditeg soen, dass nach vill ze
maachen ass. Zum Beispill huet eng Etlid vu Green-
peace, déi déi honnert gréisste Fongen analyséiert
huet, gesot, dass mer aktuell éischter bei engem
4 °C-Zenario sinn.

An och eng rezent Etlid vun der ALFI huet gesot, dass
29 % vun de Fongen zwar Nohaltegkeetskrittdren an
hirer Strategie hunn, mee just 4 % konkreet Ziler,
guer net ze schwadtze vu Pardis-konform.

Dat ass engersdits natierlech problematesch, wann
ee Klimaschutz serié hélt. An anerersdits stellt sech
och d'Fro vun der Resilienz vun onser Finanzplaz, also

onser Ekonomie, déi engem Klima-Finanz-Risiko
ausgesat ass.

Eng Analys vun der Zentralbank sot, dass d'Klima-
Finanz-Risiken 2020 souguer nach méi héich gi si wéi
2016. An eleng am Bankesecteur sinn d'Klima-Finanz-
Risiken ém 32 % geklommen. D'Zentralbank seet hei,
dass d'Autoritéite gefuerdert sinn, derfir ze suergen,
dass d’Klima-Finanz-Risike besser erfaasst ginn an
och reduzéiert ginn.

An och d'CSSF seet, dass de Finanzsecteur net genuch
klima- an émweltrelevant Informatiounen offeleet.

Ech kommen dann zu deem ganze Volet vun der
Transparenz. Hei setze mer e bessere Kader, fir dass
d'Finanzakteuren Informatiounen zur Nohaltegkeet
vun hire Produite weiderleeden un d'Clienten, sief et
d'Banken, d’Assurancen an esou weider. Dat gétt
dann iwwer Prospekter gemaach respektiv iwwer
Rapport-annuellen.

Dat ass ganz sécher e wichtege Schrétt fir méi
Transparenz och fir d’Clienten. Mir mussen awer
kucken, dass an Zukunft och allgemeng d'Investisseu-
ren nach vill méi an déi dote Richtung ginn, fir dass
mer eeben nohalteg Investissementer och férderen.

An dofir brauche mer och wierklech Instrumenter, fir
dass dee gesamten Gkologeschen an och sozialen
Ofdrock vun der Finanzplaz identifizéiert gétt an dass
mer dann och geziilt an déi Richtung kénne lenken.

Wéi gesot, déi Instrumenter, déi mer hei schafen,
sinn éischter Instrumenter fir d'Clienten a manner, fir
wierklech e Screening ze maache vun der Finanzplaz.

An deem Kontext wéll ech och soen, dass et wierklech
wichteg wdr, dass mer géifen eng Analys vun der
Nohaltegkeet vun der Finanzplaz maachen. Et gétt zum
Beispill esou e Moyen, ndmlech de PACTA, also de Paris
Agreement Capital Transition Assessment. Dee steet
och an der Luxembourg Sustainable Finance Strategy
dran. Dee gouf wuel och gemaach, hunn ech an
engem Artikel an der Press gelies, ass awer zu Létze-
buerg net veréffentlecht ginn. Mir mengen, dass dat
ganz wichteg ass, dass dat géif gemaach ginn.
D'Schwdiz, zum Beispill, déi jo och eng Finanzplaz huet,
huet dat gemaach.

Ech kommen dann zum Deel vun der Nohaltegkeet.
Hei gétt de Kader gesat, fir ekonomesch Aktivitéiten
ze definéieren, déi als nohalteg géllen. Dat ass eebe
wichteg, fir dass mer déi nohalteg Investissementer
interessant maachen an och géint Greenwashing
virginn.

Dat sinn also Instrumenter, déi mer notze mussen, fir
eeben d'Finanzstréim ze lenken, sou, wéi Létzebuerg
dat och gemaach huet mat der reduzéierter Taxe
d'abonnement. An émsou méi dramatesch ass et dann,
wann ee gesdit, dass d'Europdesch Kommissioun dat
Instrument elo selwer wéllt greenwashen, andeems se
Atom a Gas als nohalteg wéllt astufen. Esou, muss een
einfach soen, verléieren d'Politik an d'Europdesch
Unioun u Glafwierdegkeet.

De Problem ass elo natierlech, dass Investissementer
an den Atom an an de Gas geférdert ginn, woubdi mer
awer massiv Investissementer an den Erneierbare
brauchen. Derbdi kénnt nach dee ganze Problem vun
der Atomenergie, déi geféierlech ass, lues ass, deier
ass a wou mer och déi Problemer mat dem Offall hunn.

Létzebuerg an och aner Ldnner wélle jo och hei
dergéint kloen. Dat hu mer jo och an der Chamber hei
an enger Motioun, déi ech deposéiert hunn, gefuer-
dert. A sollt Atom a Gas wierklech an d'Taxonomie
kommen, da musse mer wierklech derfir suergen, dass
bei ons just wierklech nohalteg Investissementer
domadder énnerstétzt ginn a keng Atomenergie an
och kee Gas.

Mir wéssen, dass mer de reduzéierte Steiersaz vun
der Taxe d'abonnement un d'Taxonomie gekoppelt
hunn. An dat musse mer an onsen Aen dann och
gegeebenefalls upassen. Ech wéll et dditlech soen: Et
kann net sinn, dass Létzebuerg Atom a Gas mat enger
reduzéierter Taxe d'abonnement greenwasht!

Plusieurs voix | Trés bien!

M. Francois Benoy (déi gréng) | Har President, Dir
Dammen an Hdren, och d'Finanzplaz muss sech de
Risken an den Erausfuerderunge vun der Klimakris
stellen. Létzebuerg huet hei eng daitlech an eng
grouss Verantwortung. An dofir brauche mer kloer
Signaler a kee Greenwashing.

Mat désem Gesetz ginn Transparenz an Nohaltegkeet
gestderkt. An dofir huet dat Gesetz och den Accord
vun déi gréng. Mee dat geet net duer. Mir mussen
d'’Klimarisike besser identifizéieren an ons Instrumen-
ter aushauen, fir den nohaltege Wandel vun der
Finanzplaz ze acceleréieren. Et ass immens wichteg,
fir europdesch Initiativen zu Létzebuerg ambitiéis
&mzesetzen, First Mover ze sinn a puncto Nohalteg-
keet an Transparenz fir de Klimaschutz, awer och fir
d'Resilienz vun onser Ekonomie.

Sou stelle mer ons Finanzplaz an d’Ekonomie besser
fir d’Zukunft op a mir notzen d'Chancen, déi d'Transi-
tioun hin zu enger klimaneutraler Ekonomie ons bitt.
Némmen, wa mer dat maachen, kénne mer namlech
och an Zukunft weider op d'Finanzplaz als wichtege
Pilier vun onser Ekonomie setzen.

Villmools merci fir d’Nolauschteren!
Plusieurs voix | Trés bien!

M. Fernand Etgen, Président | Merci villmools, Har
Benoy. A weider geet et mam honorabelen Har Roy
Reding.

M. Roy Reding (ADR) | Jo, merci, Har President. Och
ech wollt dem honorabelen André Bauler Merci soen,
net némme fir sdi Rapport, mee virun allem och fir
déi Gentillesse an dee Sachverstand, mat deem en eis
Kommissioun leet. Et ass émmer erém eng Freed,
derbdi ze sinn.

(Interruption)

Fir de Rescht halen ech mech un de Modéle de base a
soen, datt d’ADR hir Zoustémmung zu désem Text
gétt. Ech soen Iech Merci.

M. Fernand Kartheiser (ADR) | Trés bien!

M. Fernand Etgen, Président | Merci villmools, Har
Reding. An da wier et un ddr honorabeler Madamm
Myriam Cecchetti.

(Interruptions)

Nee. Da kénnt als leschten ageschriwwene Riedner
den honorabelen Hdr Sven Clement.

M. Sven Clement (Piraten) | Merci, Hér President.
Léif Kolleeginnen a Kolleegen, merci als Eischt och un
de Rapporter, den André Bauler, deen e gewinnt
pedagogesche Rapport hei presentéiert huet,
woumat u sech schonn de Gros zu deem Projet gesot
ass, wat den Inhalt ugeet.

Mir schafen also déi legal Basis, fir europdesch Pen-
siounsproduiten och zu Létzebuerg unzebidden. D'Zil
vun dése PEPPen - Peppen - ass jo, fir en europdesche
Bannemaart fir Renteproduiten ze schafen, wou d'Leit
duerch eng europdesch Konkurrenzsituatioun solle
kénne vu bessere Praisser profitéieren.

Mir alleguerte kennen dat: Et ass elo erém d'Saison
vun de Steiererkldrungen, jiddweree vun eis hat e
Bréif an der Boite, an ee vun de Produiten, deen ee jo
ofsetze kann, sinn déi ominéis Zousazpensiounen. An
hei gétt elo also e weidere Produit erméiglecht, dee

de Leit genau dat erlaabt, also eng Virsuerg ze hunn.
An dat gétt och staatlech subventionéiert.

Virun allem solle mer awer mat deem heite Projet de
Leit et erspueren, wa se vun engem Land an dat anert
plénneren, onnéidege Pabeierkrom mussen ze
maachen, well déi Produiten eeben tatsdchlech iwwert
d'Grenz kénne matgeholl ginn. Et kann een, egal wou
een an der EU wunnt, herno an déi Produite cotiséie-
ren a se ginn dann och an alle Lanner offréiert.

An, ben - dat wéll ech dann awer och net vergiessen -,
et kann een et och mat Net-EU-Staate maachen, wann
da bis Accorde géife bestoen. Do bleift ofzewaarden,
wéi séier dat geet. Dat si jo dann och europdesch
Kompetenzen. Do wéll ech elo guer net virgrdifen,
wéi séier dat geet. Dat kann heiansdo ganz séier
goen. Heiansdo kann dat awer och ganz, ganz laang
daueren, soudatt verschidde Leit haut ufinke mat
investéieren a warscheinlech bis zu hirer Pensioun
nach keen Accord mat deem engen oder aneren
Net-EU-Land wdert stoen.

Mir Piraten fannen et an deem Kontext gutt, datt Basis-
produite geschaaft ginn, wou d'Sue vun de Leit ofgesé-
chert sinn. Och dat war eis wichteg. An datt d'Leit
duerch eng Berodung ganz kloer solle gesot kréien, ob
d’PEPP-Produiten eppes fir se sinn oder eeben net.
Well och esou e Produit ass net fir jiddwereen eppes.
Fir ganz vill Leit geet u sech déi éffentlech staatlech
Renteversécherung duer. An och dat ass wichteg ze
soen. Dat heite soll wierklech just als Zousaz déngen
do, wou et Sénn mécht, an all Ménsch muss och an
Dignitéit kénnen am Alter liewen, wann e keng
Zousazpensioun ofgeschloss huet.

Also et ass wichteg: Et geet hei ém en Zousaz. A mir
weéllen domadder op kee Fall de staatleche Rentesys-
tem a Fro stellen. Ech hat och net d'Gefill, datt dat an
der Kommissioun gemaach gi wier. Et war éischter
souguer e ganz staarke Wéllen do fir ze soen: Mir
prioriséieren déi éffentlech Pensiounskeess. An dat
heiten ass wierklech en Zousaz fir do, wou et Sénn
mécht, virun allem, wann een eebe grenziwwer-
schreidend aktiv ass.

Et ass also fir eis hei e schéine Plus, mee kee
Frdifaartschain, fir elo op anere Plazen d'Rechter vun
de Konsument/innen an Europa verwdsseren ze goen.

Har President, ech kann eisen Accord elo schonn dozou
ginn, net ouni awer vldicht op deen ndmmlechte
Bemoll wéllen hinzeweisen, wéi de Francois Benoy dat
elo grad gemaach huet, an dat ass natierlech de Volet
vun: A wat investéieren déi Produiten dann? An hei,
mengen ech, ass et wichteg, duerch déi Entscheedung,
déi d'Europdesch Kommissioun elo geholl huet, wat
d'Taxonomie ugeet, datt ee wierklech op Transparenz
setzt, datt déi Produiten, déi zu Létzebuerg herno kom-
merzialiséiert ginn, transparent maachen, a wat se
hannendrun investéieren. An zwar net némmen no de
Kategorié vun der Taxonomie, mee vldicht doriwwer
eraus. Se kénne jo fraiwélleg méi wdit goen an hiren
Informatiounsdokumenter, fir et esou de Konsumen-
tinnen a Konsumenten ze erméiglechen, eebe grad déi
Saache wéi Atomenergie, wéi Gas net an hirem Porte-
feuille ze hunn. Ech mengen, datt dat sénnvoll war.

An ech maachen hei e ganz fermen Appell un déi
Assurancéfirmen, déi dat dann iergendwann eng
Kéier wélle kommerzialiséieren, un déi Banken, déi
dat weélle kommerzialiséieren: Sidd transparent!
Limitéiert Iech net op de Minimum! An erméiglecht et
de Konsumentinnen a Konsumenten, wierklech hei e
Choix ze treffen en connaissance de cause, ouni
eeben herno eppes kaaft ze hunn, wat se u sech guer
net kafe wollten.

Ech soen Iech Merci.

M. Marc Goergen (Piraten) | Ganz gutt!

M. Fernand Etgen, Président | Merci villmools, Har
Clement.

D'Regierung huet d'Wuert, d'Madamm Finanzminister
Yuriko Backes. Madamm Backes, Dir hutt d'Wuert.

Prise de position du Gouvernement

Mme Yuriko Backes, Ministre des Finances | Voila.
Merci, Har President. Dir Dammen an Dir Héren
Deputéiert, et freet mech, fir eng éischte Kéier hei a
menger neier Fonctioun an der Chamber bei Iech ze
sinn, direkt fir drdi Gesetzesprojeten, déi och ganz
wichteg si fir eis Finanzplaz. Déi drdi Texter situéiere
sech alleguerten effektiv am Kader och vun der
Kapitalmaart-Unioun a si fir eis Létzebuerger Finanz-
plaz och ganz wichteg.

Fir d'éischt wéll ech natierlech och dem Rapporteur e
ganz grousse Merci soe fir de méndlechen an och den
exzellente schréftleche Rapport. E grousse Merci, Har
Bauler! An dann Iech alleguerte merci fir déi breet
Zoustémmung zu désem Projet de loi.

WEéi de Rapporteur dat och soulevéiert huet, déngt
dése Projet de loi haaptsachlech der Emsetzung vun
europdeschen Texter. Et geet direkt ém fénnef
Reglementer an enger Direktiv, déi émgesat musse
ginn, wat dat neit europdescht Produkt fir individuell
Zousazpensiounen ugeet.

Déi traditionell Zousazpensioune sinn net émmer eng
adequat Antwert op dat sech dach verannernd Emfeld
um Aarbechtsmaart. D’Leit wiessele vun enger Plaz
op déi aner, plénnere vun engem Land an dat anert.
Dofir besteet wierklech en enormt Potenzial, fir eng
praktesch europdesch Léisung ze fannen, fir eise
Bierger ze héllefen, fir hir Pensioun ze spueren, an
ddr Mobilitéit dann och Rechnung ze droen.

D'Portabilitéit vun deem sougenannte PEPP - Pepp -
waert et erlaben, weider an de selwechte Produit ze
investéieren an anzebezuelen, och wann een an en
anert Land geplénnert ass. Ech mengen, dat ass ganz
wichteg fir eis Bierger.

Mat désem Projet de loi setze mer dann de Kader fir
d'Iwwerwaachung vun der Kommerzialisatioun vum
PEPP zu Létzebuerg, andeems och d'Autorités de
surveillance designéiert ginn an déi néideg Pouvoire
kréien.

Am Kader vun der Kapitalmaart-Unioun, déi als Zil
huet, d'Finanzéierungsméiglechkeete vun den Entre-
prisen ze diversifizéieren an ze stderken, kénnen
d'Pensiounsfongen eng wichteg Roll als Investisseur
spillen. Als international Fongeplaz huet Létzebuerg
all d'Viraussetzungen an notamment och déi néideg
Kompetenzen, fir och aus dem PEPP eng Successstory
ze maachen.

Doriwwer eraus operationaliséiert de Projet de loi
verschidden Dispositioune vu Reglementer am Berdich
vun den nohaltegen a grénge Finanzen, der Taxonomie
an der Disclosure.

Vu dass et sech hei ém europdesch Reglementer han-
delt, déi also direkt an der Létzebuerger Gesetzgee-
bung applikabel sinn, huet dése Projet de loi ndischt
am Fong mat den Texter ze dinn, déi aktuell an der
Diskussioun sinn. Dir hutt se och ernimmt: d'Inclusioun
vum Nucleaire a vum Gas an der Taxonomie. Ech
mengen, do ass d'Regierungspositioun och ganz kloer.

De Projet de loi, deen haut virldit, setzt wéi och bei
anere Reglementer verschidden Dispositiounen ém,
andeems déi zousatzlech zoustanneg Autoritéite fir déi
zwee Reglementer designéiert ginn. De Projet
preziséiert also just de Kader, an deem d'CSSF an de
Commissariat aux assurances hir jeeweileg Missiounen
ausuiben.

De leschte Volet vum Gesetzesprojet, deen haut zum
Vott steet, betréfft d’Emsetzung vun zwee euro-
pdeschen Texter: d'UCITS-Direktiv an och de PRIIPs-
Reglement. Ech mengen, hei huet den Har Bauler dat
och ganz, ganz gutt erkldert. Dat sinn trotzdeem rela-
tiv technesch Annerungen.

D'Texter goufen eréischt am Dezember publizéiert.
Mir wollten dés Texter ganz séier émsetzen, well se
justement wichteg si fir eis Finanzplaz. Mir wéllen och
weider Klassebeschte bleiwen an der Emsetzung vun
den Direktiven am Finanzdomdn. An an deem Sénn
wéll ech der Chamber Merci soe fir déi exzellent
Zesummenaarbecht op dem Projet de loi am
Allgemengen, mee och um Punkt, wat d'Transpo-
sitioun vun den Direktiven ugeet.

Ech wollt dann awer nach vldicht kuerz, ganz, ganz
kuerz agoen op dat, wat den Deputéierten Har Mosar
gesot huet. Op ddr enger Sait, wat d'Sanktiounsgesetz
ugeet. Ech mengen, do gétt effektiv un engem Avant-
projet geschafft. Dir mentionéiert, dass dat och mat
mengem Virganger diskutéiert ginn ass. Ech kréie
gesot, dass dat leider wérend der Pandemie net
richteg weiderkomm ass. Et ass och extreem kompli-
zéiert, Dir hutt et mentionéiert. Et ass juristesch och
ganz, ganz komplex. Ech huele mech awer deem
Dossier un. An ech hoffen, dass mer eis bei Geleeén-
heet dann och an der Cofibu domadder kénnen
auserneesetzen.

Dir hat eng zweet Fro, Har Mosar, wat de Recours
ugeet. Do kann ech Iech just soen, dass géint all
Decisioun vun der CSSF kann e Recours administratif
geholl ginn. Dat ass Droit commun, och wann et net
explizitt an den Texter steet.

Plusieurs voix | Trés bien!
Mme Yuriko Backes, Ministre des Finances | Voila.
Une voix | Trés bien!

Mme Yuriko Backes, Ministre des Finances | Ech
soen Iech villmools Merci!

M. Fernand Etgen, Président | An ech soen der
Madamm Finanzministesch Yuriko Backes villmools
Merci.

D'Diskussioun ass elo ofgeschloss. Mir kommen elo
zur Ofstémmung iwwert de Projet de loi 7774. Den
Text steet am Document parlementaire 7774°.

Vote sur I'ensemble du projet de loi 7774 et dispense
du second vote constitutionnel

D'Ofstémme fankt un. Da komme mer zum Vote par
procuration. De Vott ass ofgeschloss.

An de Projet de loi 7774 ass mat 57 Jo-Stémme géint 2
Nee-Stémmen ugeholl.

Ont voté oui : Mmes Diane Adehm, Nancy Arendt épouse
Kemp, MM. Emile Eicher, Félix Eischen, Paul Galles, Léon
Gloden, Jean-Marie Halsdorf, Mme Martine Hansen,
MM. Max Hengel, Aly Kaes, Marc Lies, Georges Mischo,
Mme Octavie Modert (par M. Laurent Mosar), M. Laurent
Mosar, Mme Viviane Reding, MM. Gilles Roth, Jean-Paul
Schaaf, Marc Spautz, Serge Wilmes (par M. Georges
Mischo) et Michel Wolter ;

MM. Guy Arendt, André Bauler, Gilles Baum, Mme Simone
Beissel, MM. Frank Colabianchi, Fernand Etgen, Gusty
Graas, Max Hahn, Mme Carole Hartmann, MM. Pim
Knaff, Claude Lamberty et Mme Lydie Polfer (par M. Gusty
Graas) ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves Cruchten,
Mars Di Bartolomeo, Mme Cécile Hemmen, M. Dan
Kersch, Mme Lydia Mutsch et M. Carlo Weber ;

Mme Semiray Ahmedova (par Mme Josée Lorsché),
M. Frangois Benoy, Mmes Djuna Bernard, Stéphanie

Empain (par Mme Djuna Bernard), Chantal Gary, M. Marc
Hansen, Mme Josée Lorsché, M. Charles Margue et
Mme Jessie Thill ;

MM. Jeff Engelen, Fernand Kartheiser, Fred Keup et Roy
Reding ;

MM. Sven Clement et Marc Goergen.

Ont voté non: Mmes Myriam Cecchetti et Nathalie
Oberweis.

Freet d'Chamber d'Dispens vum zweete Vote constitu-
tionnel?

(Assentiment)
Et ass also esou decidéiert.

5. 7825 - Projet de loi portant

1° modification de la loi modifiée du 22 mars
2004 relative a la titrisation et portant modifi-
cation de - la loi modifiée du 5 avril 1993 relative
au secteur financier - la loi modifiée du 23
décembre 1998 portant création d'une commis-
sion de surveillance du secteur financier - la loi
du 27 juillet 2003 sur le trust et les contrats fidu-
ciaires - la loi modifiée du 4 décembre 1967 rela-
tive a I'imp@t sur le revenu - la loi modifiée du
16 octobre 1934 concernant I'impét sur la for-
tune - la loi modifiée du 12 février 1979 concer-
nant la taxe sur la valeur ajoutée ;

2° modification de la loi modifiée du 23 décem-
bre 1998 portant création d'une commission de
surveillance du secteur financier ;

3° modification de la loi modifiée du 19 décem-
bre 2002 concernant le registre de commerce et
des sociétés ainsi que la comptabilité et les
comptes annuels des entreprises ;

4° modification de la loi du 16 juillet 2019 por-
tant mise en ceuvre des réglements EuVECA,
EuSEF, MMF, ELTIF et Titrisation STS ;

5° mise en ceuvre du réglement (UE) 2020/1503
du Parlement européen et du Conseil du 7
octobre 2020 relatif aux prestataires européens
de services de financement participatif pour les
entrepreneurs, et modifiant le réglement
(UE) 2017/1129 et la directive (UE) 2019/1937

Mir kommen elo zum Projet de loi 7825 iwwert
d'Titrisatioun an de Crowdfunding. D'Riedezdit ass
nom Basismodell festgeluecht.

An de Rapporter vun désem Projet de loi ass - wéi
kénnt et anescht sinn? - den Har André Bauler. Har
Bauler, Dir hutt d'Wuert.

Une voix | Trés bien!
Rapport de la Commission des Finances et du Budget

M. André Bauler (DP), rapporteur | Merci, Har
President, |éif alleguer. Merci emol fir d'éischt, |éif
Kolleegen, fir déi gentil Wierder. Dat deet émmer
esou gutt bei deenen dréchenen Texter hei. De Sven
Clement sot, ech géif et émmer op eng relativ
pedagogesch Manéier maachen. Wésst Der, dés
Texter sinn heiansdo esou komplizéiert, dass een
d'office, wéinstens a mengem Fall, mat enger
gewéssener Deemut do erugeet an ee sech dann och
heiansdo freet, wann een dat hei muss exposéieren -
do wéll ech Iech awer elo net ..., do dderft Der mech
elo net falsch verstoen -: ,Wie sage ich es meinem
Kinde?” An dat heescht, et soll een et an einfache
Wierder versichen ze erkldren. Deem Exercice wéll
ech mech dann och émmer géren énnerzéien,
souwadit et méiglech ass.

Une voix | Trés bien!



